ABBAYE
DE
SAINT-RIGAUD.

{55}1.

??

(Aux archives de la Préfecture de Mâcon. L’auteur de cette Notice en possède une ancienne copie, qui offre de légères variantes.)

CHARTA FUNDATIONIS AB ARTALDO, ANNO 1065 CONFIRMATA, LAUDANTE ARTALDI UXORE STEPHANA.

1. — In nomine sancte et individue Trinitatis, anno ab Incarnatione Domini nostri Jhesu Christi millesimo sexagesimo quinto. Constat me Artaldum filium quondàm Bosonis pro redemptione anime mee, et retributione vite æterne in fine obitûs mei dedisse et concessisse ad ecclesiam sancte Trinitatis et sancte Marie semper virginis sanctique Rigaldi Dei martyris, totam terram, prata, sylvam, culta et inculta monachis ibi Deo servientibus à rivo Simplaione usque ad rivum Anserie totum ex integro sicut ex paternâ successit hereditate. Laudante uxore meâ Stephanâ, donamus; que promisit se sepeliri juxtà me et de suo predio locum ipsum accrescere. {56}Signa testium sunt Agnus de Monte et Ugo de Fonteleone et Bernardus frater ejus, et Leotaldus de Cazie, et Bernardus Centum Arben, et Benedictus presbyter. 2. — Ego suprà scriptus Artaldus et uxor mea Stephana, concedimus et donamus ad ipsum locum sancte Trinitatis et sancte Marie semper virginis, monachisque inibi Deo servientibus, servos et ancillas, hoc est Constancium cum filiis suis, et Martinum cum filiis et filiabus suis, et Walterium cum uxore suâ, et omnes liberos et servos qui habitare voluerint in hâc donatione quam fecimus ut monachi habeant et possideant absque ullâ calumpniâ. 3. — Igitur Stephana post mortem Artaldi, alium accepit virum. Posteà verò infirmata et ad finem perducta, convocavit monachos Eustorgium, priorem et Ugonem, rogans ut episcopum Matisconensem, domnum videlicet Drogonem, perducerent ad eam. Qui veniens Roanne ad eam, de suis actibus increpavit et pœnitentiam indixit præcipiens ei ut juxtà maritum sepeliretur in monasterio Sancti Rigaldi. Que preceptis ejus obediens, testamentum suum fecit per manum ipsius concedens et laudans omnem terram quam Artaldus dederat, et unum mansum in villâ que dicitur Ferceir dedit. Et insuper ecclesiam que ultrà flumen est addidit. Vocaturque locus in quo ecclesia est dicata Laniacus. Hanc ecclesiam predicta domna cum omnibus pertinentibus ad eamdem ecclesiam coram episcopo laudavit ut monachi absque ullâ calumpniâ et molestiâ possideant. Facta est autem hæc carta per manum domni Drogonis Matiscensis episcopi, et Ranulfi ejus archidiaconi. Signum Benedicti presbyteri. S. Bernardi Centum Arben. S. Girini de Bonâfonte et Ugonis fratris ejus. 4. — Ego verò Drogo Matiscensis episcopus, laudo et confirmo hanc cartam. Si quis verò hanc calumpniaverit, vel destruere voluerit, feriatur verbo divine auctoritatis et sanctorum apostolorum Petri et Pauli, omniumque sanctorum Dei, nisi resipuerit et quod malè abstulerit restituerit, et cum dignâ penitentiâ emendaverit. Fiat, fiat! Amen, et carta nostra valeat. {57}5. — Supradicte verò ecclesie monachi emerunt posteà omnem sepulturam et baptisma et omnem oblationem et tertiam partem decime de Raimundo et uxore suâ Arembert et filiis ejus, et de Girino de Bonâfonte et de Bernardo de Cordelae qui hoc placitum fecit. S. Stephanus Ruffus, et Bernardus frater ejus.

(Au dos est écrit: Donatio feudi Sancti Rigaudi à rivo Simplaione usque ad rivum Anserie.)

2.

1067.

(DES ARCHIVES DE LA PRÉFECTURE A MACON.)

FONDATION DE CROZAN.

1. — Domino in Evangelio dicente audivimus esse scriptum quià regnum celorum vim patitur et violenti rapiunt illud; et alibi Scriptura docet quare regnum Dei tantùm valet quantùm habes, quamvis terrena substantia celesti glorie comparata nichil esse cumprobatur; tamen, ipso conditore jubente, qui suis dixit: Thesaurisate vobis thesauros in celo quo fur non appropiat nec tinea demolitur, scimus esse laudabile ut hi qui regnum celorum adquirere volunt, de suâ hereditate aut de suis substantiis necnon et prediis in quantùm provalent, servos Dei (et) loca venerabilia ubi serviunt Deo illi qui se ipsos mancipaverunt lege et jugo Christi tribuentes ditent; ut illorum inopia substentetur ab istorum opulentiâ; et quod de præceptis ac monitis Dei minùs adimplent, isti servi Dei ad integrum perficiant, regnumque Dei eis aperiant; et orationibus {58}sanctis psalmisque et missis ritè celebrantes sacrificia, necnon Deo placita pro bona sibi facientibus offerentes, portionem eis adquirant in terrâ viventium, adjuti precibus et meritis sanctorum quos heredes ac testes faciunt dùm adhuc sunt superstites. 2. — Quapropter ego unus ex Christicolis, Artaldus nomine, volens in resurrectione sanctorum partem habere per remedium anime mee et patris mei Archibaldi, matrisque mee, vel omnium illorum de quorum parentelâ progenitus sum, dono aliquid de honore quem videor tenere, qui in meam partem de fraternitate meâ evenit, hoc est, ecclesias duas que conjacent in pagum Augustodinum, quarum una nuncupatur Maturnis; de ipsa ecclesia dono hoc quod ad fedus presbiterale pertinet ex toto, sicut Hugo archipresbiter tenet ità dono, ad locum qui Crozontius vocatur, qui est constructus in honore Sancte Trinitatis, et sancte Dei Genitricis Marie, et sancti Michaelis Archangeli, ac sanctorum Vincentii atque Cyrici martirum, sine ullâ contradictione, laudantibus amicis vel propinquis meis. Ipsam ecclesiam dono, sicut jàm dixi, ad locum præfatum et Monachis ibi Deo servientibus, propter vitam æternam, ut eam mihi Deus concedat et pro animabus illorum quos superiùs nominavi. 3. — Denominare volo hoc quod dedi, scilicet oblationes, sepultura, baptisteria, ac decimum qui pertinet ad presbiterum et offeren..... et terras Sancti Johannis et Sancti Saturnini. Item que pro vitâ celesti, laudantibus amicis nostris, donavi ad ipsum locum jàm dictum medietatem alterius ecclesiæ quæ dicitur Ageblas, totam medietatem que ibi exierit tàm in offerendis quàm sepulturis necnon baptisteriis et decimis ad fedus presbiterale pertinentem, sicut isdem Hugo presbiter tenet. His autem presentibus firmata est Carta et donatio ista. S. Domnus Agano episcopus; S. Gerardus Mauret. S. Letaldus de Verneto. S. Durannus de Monte Melardi. S. Fulchonis Frissin. S. Duranni filii Cherardi. 4. — Igitur ego in Dei nomine Vigo Leblanc (Loblancus), laudo et affirmo sancte et individue Trinitati, et Beate Dei Genitrici Marie, sanctoque Rigaldo, monachisque ipsius loci habitantibus hanc donationem quam frater meus Artaldus fecit.... pro remedio anime mee vel pro antecessorum meorum, ut et nos vitam obtineamus eternam. S. Gerbald. de Villone, S. Lambert de Montebohon, S. Bernar Morel. {59}Qui istam Kartam calumpniaverit et donationem istam presumpserit infringere, non valeat quod malè cupit invadere; sit superatus in mallo, maledicatur insuper à Domino Deo omnipotente, et à Sanctâ Mariâ, et omnibus Sanctis Dei; et cum Dathan et Abiron, et cum hereticis et scismaticis, et omnibus illis quorum pars et memoria non memorabitur. Omnes maledictiones que fuerunt dicte in monte Hebal veniant super illum qui hanc Kartam calumniaverit, nisi ad emendationem venerit. Firmata est et facta Carta ista anno ab Incarnatione Domini mlxvii, mense julio, feriâ vi.a, festo Sancti Jacobi et Sancti Christophori, lunâ xxii.a, regnante Philippo, rege Francorum. Data per manus Heustorgii et Hugonis monachorum. 5. — Ego igitur suprànominatus Artaldus, dono ad locum sancte Marie, sanctique Rigaldi de Aveza et monachis ibi Deo servientibus unum mansum in villà que dicitur Vissellaris, cum pratis et paschuis et silvis atque molendinis, et omnia que ad illum pertinent; totum ex integro dono ut monachi ipsius loci habeant in perpetuum; amen; scilicet, pro redemptione anime mee et anime patris vel matris mee, et animabus omnium fidelium defunctorum, ut nos et ipsi vitam consequamur æternam. Ego ipse Artaldus hoc donum augere volo. Unum ex meis servis qui nominatur Johannes ad supradictum locum Deo omnipotenti et beate Marie in servitium trado et concœdo, ut monachi ipsius loci habeant et faciant quodcumque voluerint. S. Girbaldo Viridi. S. Lambert de Montebohon. S. Teotardo Vicheio. S. Artaldo Votai. S. Duranno Cacipol. 6. — Ego igitur Durannus de Monte Malard et Fulco frater meus, donamus nostram partem decimationis de Molneto ad locum sancte Trinitatis et sancte Marie, sanctique Michaelis Archangeli et sanctorum Cirici et Vincentii, et monachis ibi Deo servientibus, pro redemptione animarum nostrarum, et pro omnibus fidelibus Christi vivis et defunctis, ut nos et ipsi vitam consequamur æternam. Amen. V. S. Maris..... donavit Artald. Nero..... Quisquis verò hanc donationem adversare voluerit, sit maledictus à Deo omnipotente et beatâ Mariâ et omnibus Sanctis Dei, nisi resipuerit et ad satisfactionem venerit, amen, amen. Fiat, fiat. Ego autem Fulco dono servitium vichariale ad ipsum locum Domino Deo omnipotenti et beate Marie et monachis ipsius {60}loci ut faciant quodcumque voluerint. Totum autem ex integro dono et laudo. S. Duramno de S.to Bonito, S. Artaldo (Le Blanc), S. Amblard nepote suo. Juria verò appendaria Avisellar cum prato uno dono, ut ipsi et unum habeant sine contradictore. 7. — Jàm verò labente seculo, universosque per innumerabilia sibi scelera implicatos secum trahente, debemus cavere ab ejus callidâ seductione, ammoniti à patribus, presertim cùm ignoremus finem nostram per innumerabiles........ quotidiè propinquare. Idcircò plurimùm compuncti, sicut Dominus dicit, quod multi ab Oriente et Occidente venient et recumbent cum Abraham, etc., per diversos ramos caritatis, alii hospitalitatem sectantes, alii jejuniis et orationibus et variis abstinentiis corpora sua domantes, alii non ista facientes, sed alendo facientibus semetipsos baptisantes; de quorum numero et exemplo divino nutu inspirati, et, ut ità dicam, à Spiritu sancto edocti; ob hoc igitur ego Artaldus et Ugo frater meus, et Girbaldus viridus atque fratres mei Gerardus, Stephanus, Albinus et Guillemus, filii ac nepotes, vel consanguinei pro honore et amore Domini nostri Jhesu Christi, et beate Dei genitricis Marie, et beatorum Angelorum atque Archangelorum, et beatorum Patriarcarum, Prophetarum, Apostolorum et Martirum, Confessorum et Virginum, Monachorum et omnium celestium Virtutum, damus ecclesiam Sancte Trinitatis et beate Dei genitricis Marie et sancti Michaelis archangeli atque beatorum martirum Cirici et Vincentii atque Julite consecratam: scilicet pro redemptione animarum nostrarum vel pro parentum, antecessorum nostrorum, et pro eorum qui ex nostro sanguine exierint; sed et etiam tàm pro vivis et defunctis, ut et nos vitam consequamur eternam. Hoc etiàm Gerardus de Pereriis et Ugo Tolvacha, et Girbaldus, et Artalt. Morel, et Gaufredus de Frotgias, et Durannus, et Fulco, vicarii de Monte Malard, et Ber. de Monte alio, et Nathalis Cellarius, qui fedales eramus hujus ecclesie, simili modo concedimus vel donamus quidquid ad nos pertinet ex hoc beneficio, Deo et beate Marie genitrici ejus necnon et beato Austremonio Iciodorensis monasterii patrono, {61}et beato Rigaldo amico et fidelissimo Deo Avezehensis silve avocato; totam namque terram que in circulo montis sita est que Crosontius locus vulgò dicitur, ad integram sicut ad nos pertinet, Deo et genitrici ejus et sanctissimis Martiribus Austremonio, Cirico atque Vincenti concedimus et legali donatione sine ullo contradictore donamus. 8. — Ego verò Artaldus totam meam essertariam dominicam et totam terram que fuit pendens de Meledas, et alium mansum Avisellar; et Durannus, servitium vicariale, et duos modios vini a Chainat; omne verò quodcumque acquirere potuerint habitatores istius loci sub abitu monachili cum fidelitate, sancte Dei genitrici ac virgini Marie, sanctoque Austremonio et beato Rigaldo concedimus, laudamus atque ex integro firmissimâ donatione corroboramus sine ullo contradicente. Ego Artaldus qui hanc cartam fieri et firmare rogavi simul cum Ugone fratre meo, et Girbaldo virido, et Gerardo, Albuino atque Stephano et Guillelmo; qui et isti tres decimam suam dederunt, ex quorum aloditio et beneficio hec donatio nostra est. S. Domnus Agano episcopus, qui hanc ecclesiam consecravit, qui et ipse interdictionem posuit quod omnis homo qui ibi malefactum per vim fecerit, auctoritate Domini et suâ maledictus sit. S. Rainerii de Villion, S. Robbert Saltel, S. Girbald. Viridi, qui decimam de Molnet dedit. S. Girard, S. Ascheduni..... S. Durant de Monte Malart et Fulconis qui dotalitium ecclesie fecerunt. S. Durant de S.to Bonito, qui et ipse similiter dotavit. S. Bernoart, qui et ipse similiter dotavit. S. Durant Chacipol. S. Artald. de Sale. Signante Gauffredo filio suo cum aliis fratribus suis qui et isti caluminabant hanc domum, et eamdem donationem adfirmant Deo pro debitis suis. S. Mainfredus, S. Durant....., S. Dominico et Beli et Durant la Charal, S. Vuitbaldo et Constancio fratre suo, S. Durant (Grioth). Isti sex dotaverunt ecclesiam de terrâ que ad Quercum dicitur. 9. — Si quis verò hanc cartam calumpniare voluerit et cumvictus sua calumpniâ fuerit, eâ dampnatione quâ fuit Judas qui tradidit Dominum, Anna et Caïphas; similis eorum permaneat. {62}Et hæc carta sub stipulatione subnixa firmâ ac stabilis permaneat. Quisquis ergà istam donationem adversarius esse temptaverit, feriatur verbo divine auctoritatis, scilicet, excommunicatione beati Petri apostolorum principis, et omnium Apostolorum atque Evangelistarum et omnium Sanctorum Dei, nisi resipuerit et ad satisfactionem et emendationem venerit. Fiat, fiat. Et carta nostra valeat. Amen, amen. Facta hec carta, anno ab Incarnatione Domini millesimo sexagesimo septimo, indictione quintâ, epactâ iii, terminus paschalis iiii nonas aprilis. Concurrens vii, dies paschalis vi° idus aprilis. Luna xxa fr. iiii, hoc est nonas aprilis. Hæc Carta scripta est, et consecratio istius ecclesie facta est antè, hoc anno, ii nonas decembris infr. ii. 10. — Stephanus de Molino dedit ad locum qui nominatur Crozantius, monachisque illius loci, pro remedio anime sue mansariam unam in villâ Milletis, laudante Artaldo de cujus capite est. Isti præsentes fuerunt; Durannus et Fulco, fratres, et Raimundus de Chavann. et multi alii qui ad concilium convenerant. Gauzfredus de Frotgias dedit ad ipsum locum Crozontium, in bosco qui dicitur Chasagnia Ainunaldi divisionem et partem illam quam habebat sine ullâ contradictione pro salvatione anime sue. Facta est ista donatio in die festivâ sancti Cirici. Ego verò Artaldus suprà scriptus dono ad locum Sancte Trinitatis et Sancte Marie et Sancti Rigaldi de Avesâ unam mensam; quod debebant mihi monachi de duobus ecclesiis suprà scriptis dono atque transfundo ad locum antè jàm dictum, ut habeant et possideant monachi ipsius loci et faciant quodcumque voluerint; S. Girbaldo Viridi. S. Ugo Morel. S. Ugo Rufo. S. Alteri. S. Agnone Fabro. S. Domni Ugonis abbatis, per cujus manus omnis hec donatio et hec carta facta est. Ego ipse Artaldus laudo et hanc donationem fatio ut si quis ex fedalibus vel propinquis meis aliquam rem donare voluerit laudo, ad locum Sancte Trinitatis et Sancte Marie et Sancti Rigaldi. Quisquis verò hanc cartam adversarius esse temptaverit, feriatur verbo divine auctoritatis, scilicet excommunicatione apostolorum Petri et Pauli, et omnium sanctorum Dei, nisi ad satisfactionem et emendationem venerit. Fiat, fiat! Amen. {63}AU VERSO EST ÉCRIT: 11. — (1.°) Ego Bertelina et filius meus Gerardus, concedimus, laudamus partem Franchisie mee de terrâ Fonte Mauro, Sancte Trinitati, et Sancte Marie virgini, et monachis Deo servientibus, ut nullus molestiam deinceps faciat ex nostris hæredibus. Quòd si quis fecerit, sit illi pars in inferno cum Dathan et Abiron, nisi resipuerit. S. Bertelene et Girardi, filii ejus. S. Evardi. S. Alberici. S. Arnardi. S. Alterii. S. Ermenaldi, prioris. (2.°) Notum sit omnibus cœnobitis, prelatis atque subjectis, in ecclesiâ que est in honore summe Trinitatis, sancteque Dei Genitricis, necnon Sancti Rigaldi (de Avesâ) dicata degentibus, quòd Artaldus, miles, ipsi ecclesie et famulis Dei ibidem servientibus omnia que sunt in kartâ alterius parte descriptâ concessit, pro remedio anime sue, et pro animabus parentum suorum defunctorum, ut eis Dominus concedat vitam et requiem sempiternam. Quùm verò iteratio confirmatio est, posteà pro amore et precibus domni Landrici presulis in cujus episcopatu illud cœnobium habetur, idem quod fecerat donum redintegravit, et confirmavit, ut stabiliùs et firmiùs in eternum permaneret. (3.°) Hæc carta de Crozontio et de Maturnis ecclesiâ et ecclesiâ de Giblas et de quinque mansis hibi pertinentibus, duos Arvissellar, iii Amelletas, cum conservitio vicariali, de his quinque mansibus, Ego Artaldus qui totam hanc cartam dictavi, et scribere rogavi. Ità verò ut scriptum est, in hâc chartâ laudo et affirmo. Ego igitur in Dei nomine Fulco de Monte Malard totum servitium vichariale Domino Deo omnipotenti ad ipsum locum dono. Hic in ipsum verò i appendariam et i pratum.... item dono. S. Duranno de Sancto Bonito. S. Ugone. S. Duranno Cachipol. S. Girard (Tapin).

Au dos est écrit: Fondation de Crosan.

1071.

??

PRIVILEGIUM ALEXANDRI PAPÆ II, PRO MONASTERIO SANCTI RIGALDI, DIOEC. MATISCON.

Alexander episcopus, servus servorum Dei, congregationi de monasterio Sancti Rigaldi de Aveisa in perpetuum. {64}Religiosis desideriis eâ pietate et benevolentiâ consulendum atque concedendum est, ut propositum pie devotionis de fructu sue proventionis gaudeat et meritum benignitatis acquirat quod huic sine difficultate presidia prestat. Igitur venerabilis frater Eustorgius monasterii Sancti Austrumenii de Alvernio monachus in silvâ quâdam que dicitur Adveisa in episcopatu Matisconensi heremum inhabitaverat et desertum loci adusque monasterii et aliquantule congregationis fructum adjutorio divine miserationis et piâ roboratione fidelium animarum excoluerat, apostolicam nostram presentiam adiens juxtà venerabilis fratris nostri Agenonis Augustodunensis episcopi precibus suppliciter postulavit ut idem monasterium in apostolica jura reciperemus et privilegio apostolice tuitionis muniremus, quatenùs ille venerabilis locus singulari patrocinio et deffensione matris omnium ecclesiarum suffultus et roboratus et felicior in omni bono crescat et securior inter humana temptamenta consistat, cujus precibus sine contemptu pietatis et justicie effectum non potuimus denegare. Notum ergò sit omnibus in perpetuum quod eidem fratri et carissimo filio nostro Eustorgio suisque fratribus, cunctisque eorum successoribus privilegium nostre apostolice tuitionis concessimus, statuentes et expressè decernentes ut ipsum monasterium Sancti Rigaldi de Aveisâ et omniâ quecumque jure habet aut divina providentia in futurum sibi habenda concesserit ità sub jure et apostolice majestatis protectione consistant ut nullus imperator, rex, dux, marchio, episcopus, comes seu abbas, vel aliqua persona secularis aut ecclesiastica, magna vel parva, aut invadere, aut molestare, vel in aliquo inquietare, et à statu suo aliquid conditionaliter indè exigendo turbare presumat. His etiam addimus ut nullus in eodem monasterio nisi per electionem fratrum, juxtà Regulam sancti Benedicti abbas constituatur, et episcopus Matisconensis in cujus parochiâ est, si gratis, hoc est sine pretio hoc velit facere, electum à fratibus debeat consecrare et suum regimen sibi commendare. Sin verò pretium exigat pro consecratione, aut aliquo modo canonicam electionem fratrum temptet impedire, ad apostolicam sedem pro ordinando et consecrando abbate suo veniant. Si quis verò contrà hujus nostre constitutionis et confirmationis paginam nefario ausu agere et venire temptaverit, nisi resipiscat, auctoritate apostolorum Petri et Pauli ac nostrâ excommunicandum et ab omni consortio fidelium repellendum se esse pertimescat. {65}Qui autem pie venerationis intuitu observaverit, et hic apostolice benedictionis gratiam et consolationem habeat et eternæ remunerationis premium, Domino donante, capiat. Datum Lateranis, xvi kal. aprilis, per manus Petri sancte ecclesie romane presbiteri cardinalis, anno x Pontificatûs Domini Alexandri II, papæ, Dominice verò Incarnationis millesimo lxxi, Indictione viii.

??

4.

1072.

??

ELECTIO HUGONIS ABBATIS SANCTI RIGALDI.

Anno millesimo lxxii.° Incarnationis Domini nostri Jesu Christi, cum autoritate et privilegio Alexandri venerabilis pape {66}sancte romane ecclesie, ex precepto quoque domini Drogonis Matiscensis episcopi qui jàm obierat in Christo, et cum adjutorio et assensu canonicorum ipsius ecclesie, atque cum magnâ opitulatione Domini Aganonis Eduensis presulis, nos humilis grex monachorum degentium in monasterio Sancti Rigaldi vocitato in honore summe et individue Trinitatis, atque Sancte Dei genitricis Marie necnon et ipsius predicti confessoris dicato, eligimus nobis unum de prioribus fratribus nostris Abbatem, nomine Ugonem à puero sub regulâ sancti Benedicti enutritum, doctrinâ institutum, naturâ prudentem, moribus temperatum, vitâ castum, hominibus affabilem, fide catholicum, litteratum, in lege divinâ instructum, in dogmatibus ecclesie satis exercitatum. Hunc itaque, quoniam Matisconensi ecclesie sub cujus episcopatu degimus deest episcopus cui nos subjici canonicè profitemur, cum assensu canonicorum ejusdem Domino archiepiscopo sancte Lugdunensis ecclesie Umberto offerimus in abbatem consecrandum, optantes nobis eum preesse et prodesse, simulque promittentes ei obedientiam juxtà beati Benedicti patris nostri institutionem. S. Domini Umberti Lugdunensi archiepiscopi. S. D. Armanni Viennensis archiepiscopi. S. Guitchardi Athenacensis abbatis. S. Blandini, decani. S. Ugonis, precentoris et camerarii. S. Rothaldi, archicapellani. S. Fulcherii, editui. Item S. Udonis, Matiscensis decani. S. Anselardi, secretarii. S. Rannulfi, precentoris et cancellarii. S. Sendeleni, archidiaconi. S. Gauffredi. S. Odonis. S. Stephani.

(Tirée du Cartulaire Mss. de Saint-Vincent de Mâcon. Elle se trouve, comme la précédente, imprimée avec quelques variantes dans le Gallia Christiana, t. IV, c. 281, et dans les Ann. Ben., t. V, p. 629.)

{67}5.

??

(Imprimée dans les Ann. Bened., t. V, p. 647.)

CELLÆ GRAVENSIS FUNDATIO.

Omnibus notum sit quòd nos Stephanus abbas Sancti Rigaldi et frater Ermenaldus prior ejusdem loci, votivâ concordiâ declinare volentes tumultuosas procellas secularium actionum, divino nutu devenimus in quamdam insulam in occidentali Occano sitam. Cùmque solitudinis gratiâ ibi manere vellemus, ipsam insulam juris esse Cluniacensis ecclesiæ accepimus. Factis itaque litteris, assensum D. Hugonis super hoc quæsivimus, et paulo post litteras ipsius mellifluâ consolatione refertas, cum auctoramento ædificandi in fidelitate apostolorum Petri et Pauli et suâ suscepimus. Venerat autem ad nos cohabitandi gratiâ, quidam Cluniacensis monachus, nomine Willelmus, mihi Stephano germanus, in labore strenuus, ad piscandum sagacissimus, in cunctis actionibus accomodatissimus. Itaque ipso retia componente, piscarias construente, centuplò divinæ repromissionis cœpimus abundare. Audientes incolæ famam nostræ conversationis, optabant perfrui solatio nostræ collocutionis. Sed quoniàm illuc non intratur sine metu naufragii, nos maximus terror invaserat, ne aliqui interirent, dùm nostri causâ tantum subirent periculum. Gratiâ igitur hæc evitandi pericula, monachis et principibus devotè suadentibus, haud procul ab ipsâ insulâ, in locum qui dicitur Grava transmigravimus, ibique illis ad quos pertinebat concedentibus oratorium et officinas pro posse construximus. Antequam oratorium inciperemus, ad nos convenire dignatus est domnus Amatus, sedis apostolicæ legatus, Burdegalensis archiepiscopus, qui nobiscum manducavit ac pernoctavit, missam celebravit, aquam exorcisavit, cœmeterium consecravit, et ut strenuè monasterium ædificaremus non solùm concessit atque laudavit, verùm etiàm et sub obedientiâ imperavit. Considerantes itaque tàm ex nostrorum ipsorum labore, quàm ex redditibus præfatæ insulæ multa nobis provenire, simulque desiderantes monachos regulares in hoc loco nobis succedere, unanimiter concordavimus ut nos et omnia nostra quæcumque sunt, ecclesiæ Cluniacensi subjiciamus. {68}Notum sit etiam quòd ex longo tempore antequàm hîc venissemus, ex quo scilicet litteras domini Hugonis, cùm licentiâ habitandi in Cordâ insulâ recepimus, quidquid habebamus, vel quidquid aliàs, vel ibi ædificaturi, vel adquisituri eramus, totum memorato Abbati et ecclesiæ Cluniacensi concessimus atque concedimus.

??

6.

??

(La Mure, Hist. Ecclés. du Diocèse de Lyon, p. 295—297.)

CHARTA BENEFACTORUM MONASTERII SANCTI RIGALDI.

Elucidare omnibus cupientibus scire, competenter veracitatemque sequendo, à nobis transitoriis, necessarium est; quomodo, cujusque jussu, vel cujus stabilitate à prioribus jàm multis declarata, vel cujus monitione, hic locus quamvis in eremo positus, in sanctissimæ Trinitatis, almæque Dei genitricis semperque virginis Mariæ, sanctique Rigaldi et omnium sanctorum honorem sublimatus constituatur, quantùm istorum notitia præsentialiter servientium Domino in hoc loco sibi declarata futurales monachi hîc moraturi indè rationabilitatem firmativè veroque modo reddere sciant, ne aliquis sibi seducendo injuriari falso judicio queat. Mortalibus multis adhuc viventibus, illorumque plurimis jàm defunctis pro vero potest sciri multoties intimatum hunc locum Alexandri Papæ Romani præcepto seculi mortalitate, Domino præcipiente jam educti, immoque concessione adhuc viventis apostolici nomine Gregorii stabilitum esse sub divinâ præceptione, rerumque huic loco pertinentium singularem partem, de quâ si quis subtraxerit, illum auctoritate D.N.J.C. excommunicatum reddunt, expertemque deliciarum Paradisi quas æternaliter justi viri quibus Omnipotens in seculari fine dicturus est: Venite, benedicti Patris mei, etc...., sunt accepturi. Hi potentiales superiùs dicti, veræque legis confirmatores, et his subjugales, videlicet Lugdunensis archiepiscopus, ab hâc præsentialitate jàm preteritus Humbertus, Matiscensisque episcopus olim Drogo, hujus loci malevolos separavêre à Deo, cum Augustodunensi Episcopo, et multi alii quorum nomina in hâc cartulâ non ponuntur, quorum laude hoc pauperiale cœnobium est relevatum, eorumdemque superiori lineâ relatorum communitate, sanctorumque Angelorum atque almorum {69}Patriarcharum, Apostolorumque et omnium Martyrum et confessorum atque sanctarum virginum, hujus loci sanctissimæ Trinitatis malevoli seductoresque anathematisantur. Quemadmodùm hi superiùs rectores sanctæ ecclesiæ favendo huic proposito Sancti Rigaldi, suisque habitatoribus in sui honore Domino militantibus, omnia bona esse laudavêre; eodem modo dici potest, et pro vero hujus cartulæ recitatores scitote, quod hujus terræ divites ferè cuncti, videndo hos benevolentiam huic loco esse inferentes qui Domino propinquiores sunt, favere, videlicet, Burbonensis Humbertus, Dalmatiusque, et comes Cabilonensis Hugo, Matiscensisque comes Wido, Forensisque comes Willelmus, et Hugo Albus, cum Artaldo fratre suo, et Archimbaldo nepote suo filio Hugonis; deinceps Gaufredus Sinemuronensis, cum filio suo. Si quis miles supradictorum divitum horum concedere vel dare prædium aliquod, vel vineam, vel ecclesiam, an terram, aut aliquam partem, huic congregationi in honorem Sanctæ Trinitatis constitutæ, suorum censuum velit, ut superiùs dictum est, hi concessere, quorum notitium nos viventes evidentissimè nobiscum possidemus. Cum his Giraldus Peroliensis cum suis fratribus Artaldo et Dalmatio, sequendo divinæ paginæ dicta, qui domum Dei ædificat, regnum Domini præparat, simili modo laudavêre; et Dalmatius Roannensis, Herbertusque Seseriensis cum fratribus suis, prout qui hic jacet Artaldus Nerodiensis concessit. Quomodo concessit dicendum est confirmandumque rei veritate quod supradictus Artaldus potens divitias habendo vir in hoc seculo dùm viveret cogitare cœpit quòd Deus hîc benè posset serviri; meditatus talia, posuit partem suæ terræ ad constructionem hujus loci, interim quæ dixerat et quæ confirmaverat agere cœpit, aiens: à Domino Deo omnipotenti dividantur separenturque omnes tàm prolis meæ, quam alterius, malevoli et detractores hujus loci in honore Sanctæ Trinitatis fundati tali tenore: Compono priorem lapidem hunc; et juvatores è converso potiantur cum angelis delectatione paradisi. Cum his faventibus superiùs dictis divitibus ponatur Gerunda cum filiis suis; nam similiter dedit omnia quæ acquirere potuit sub potestate filiorum suorum, atque Burbonensis Archimbaldus, et Idinus juvenis cum filio suo, eodem nomine prolato, Theotardusque Vichæi, cum Hugone Scolensi, et Falco Galeniensis concessêre.

??

{70}7.

??

??

??

D’après une charte du roi de France, Philippe VI de Valois, donnée en 1320, l’abbé de Saint-Rigaud (alors Hugues II) avait ou prétendait avoir eu ab antiquo, dans la forêt d’Avaise, le droit paisiblement mis et maintenu en usage scindendi, capiendi et apportandi ligna pro usu calefagii et edificiorum dicti monasterii, necnon dandi et vendendi ea cuicumque pro libito suæ voluntatis, ac ibidem venandi et fera animalia capiendi soli et in solid.... et de feris animalibus captis ibidem caput et pedes et alia usagia consueta à venatoribus hujùscemodi elevandi et etiam forestandi ibidem et forestarios habendi et tenendi...., et bannum seu forestale levandi et exigendi à quibuscumque personis ligna capientibus seu animalia sua mittentibus in quamdam partem nemoris. La charte remet la décision à intervenir sur ces prétentions et maintient, en attendant, à l’abbé et aux religieux de Saint-Rigaud usum utilem et necessarium dumtaxat. Actum Parisiis in parlamento nostro, XI die aprilis. Anno Dni. MCCC vigesimo.

L’original de cette charte inédite est aux archives de la Préfecture de Mâcon. Nous en avons extrait seulement ce qui peut servir à faire connaître les anciens usages.

8.

1087.

(Tirée du Cartulaire de Saint-Vincent de Mâcon, 538.)

SUPPLIQUE ADRESSÉE A L’ÉVÊQUE LANDRIC, POUR QU’IL VEUILLE BIEN BÉNIR L’ABBÉ ÉLU PAR LES MOINES DE SAINT-RIGAUD.

Anno millesimo octuagesimo vii Incarnationis Domini nostri Jesu Christi, cum auctoritate et privilegio sancte romane ecclesie, ex precepto quoque Domini Landrici Matiscensis episcopi, et cum adjutorio et assensu canonicorum ipsius ecclesie, nos humilis grex monacorum degentium in monasterio Sancti Rigaldi vocitato, in honore summe et individue Trinitatis, atque sancte Dei Genitricis Marie, necnon et ipsius predicti confessoris dicato, eligimus nobis unum de fratribus {71}nostris abbatem, nomine.......... à pueritiâ sub regulâ beati Benedicti enutritum, doctrinâ institutum, naturâ prudentem moribus temperatum, vitâ castum, fide catholicum, litteratum, in lege Domini instructum, in dogmatibus ecclesiasticis exercitatum. Hunc itaque quem necessarium nobis et ecclesie nostre judicamus, Domino Landrico venerabili presuli Matisconensis ecclesie in cujus episcopatu degimus, cuique nos subjici canonicè profitemur, cum assensu canonicorum ejusdem ecclesie offerimus in abbatem consecrandum, optantes nobis eum preesse et prodesse, simulque promittentes ei obedientiam juxtà Beati Benedicti patris nostri institutionem.

??

9.

(De 1167 à 1184.)

??

DONATION DE L’ÉGLISE DE SAINT-SERNIN A L’ABBÉ DE SAINT-RIGAUD, PAR ÉTIENNE DE BAUGÉ, ÉVÊQUE DE MACON.

Notum sit omnibus presentibus et futuris quòd ego Stephanus, Dei gratiâ Matisconensis episcopus, cum consilio et voluntate Domini Decani Matisconensis, Waufridi Senescauci, Willelmi de Viri archidiaconi, dedi et concessi bonâ fide abbati Waufrido de Sancto Rigaldo, et monachis ibidem Deo servientibus ecclesiam que dicitur Sanctus Saturninus, pro salute anime mee, salvis decem solidis quos monachi et presbiter ipsius ecclesie communiter Matisconensi ecclesie annuatim persolvent. Pro messe verò quam presbiter à suis parrochianis est habiturus, abbas et monachi decimam de Fonmor quietè et absque alicujus contradictione deinceps habeant. Itaque auctoritate Dei et nostrâ liceat abbati et fratribus Sancti Rigaldi, post decessum istius qui nunc tenet ecclesiam, quem voluerint Capellanum ibi preficere, et Episcopo Matisconensi ad committendam animarum curam presentare. Statuimus quoque et omnimodis interdicimus ne unquam futuris temporibus hoc donum, quod absit, ab aliquo violetur, vel irritetur. Sed maneat firmum ratum et illibatum in perpetuum. Actum publicè apud Cluniacum, feriâ sextâ ante ramos palmarum. Quod viderunt et audierunt Waufridus abbas prefati monasterii Sancti Rigaldi, Decanus Matisconensis, Waufridus Senescalcus, Willelmus de Viri archidiaconus, Wido de Flai presentium scriptor. Ad majorem verò rei certitudinem, presentem Cartam impressione Sigilli nostri insigniri fecimus.

??

{72}10.

1252.

(L’original est aux archives de la Préfecture de Mâcon.)

INNOCENTII PAPÆ IV BULLA QUA STRICTIORES OBSERVANTIÆ, PRIMITIVO SANCTI RIGALDI INSTITUTO SUPERADDITÆ MITIGANTUR.

Innocentius episcopus, servus servorum Dei, dilecto filio.... abbati monasterii Sancti Rigaudi, ordinis S. Benedicti, Matisconensis diœcesis, Salutem et apostolicam benedictionem. Ex parte tuâ fuit nobis humiliter supplicatum ut cùm observantia tui ordinis ab ipsâ institutione sui multùm sit rigida et difficilis ad ferendum, fueruntque postmodùm tàm per felicis recordationis G. P P. predecessorem nostrum, quàm per loci metropolitanum et diecesanum, ac Legatos sedis Apostolice, vel delegatos ipsius, nonnulla superaddita statuta gravia, et precepta diversarum penarum adjectione vallata, ut contingat sub tantis oneribus deficere oneratos, providere super hoc paternâ sollicitudine curaremus. Nos igitur, attendentes quòd expedit calamum quassatum non conteri, et in erasione eruginis vas non frangi, devotionis tue precibus inclinati, præsentium tibi auctoritate concedimus, ut super observatione ipsorum statutorum et preceptorum que de tue substantiâ regule non existunt, tu ac successores tui cum monasterii tui ejusque membrorum monachis presentibus et futuris liberè dispensare possitis, hiis casibus duntaxat exceptis super quibus in eâdem regulâ est dispensatio interdicta; in quibus casibus dispensandi super penis adjectis et irregularitatibus quas tui subditi ob hoc hactenùs incurrerunt vel incurrent de cetero, eosque absolvendi ab interdicti vel suspensionis aut excommunicationis vinculo quo ipsos ob transgressionem eorumdem statutorum et preceptorum involvi contigit vel continget, injunctâ sic absolutis penitentiâ salutari, libera sit tibi tuisque successoribus de nostrâ permissione facultas; Priori nichilominùs tuo ac successoribus ejus concedendi tibi tuisque successoribus hujusmodi dispensationis et absolutionis beneficium, si opportunum fuerit, indulgentes auctoritate presentium potestatem, non obstantibus aliquibus litteris ad........ metropolitanum vel diecesanum tuum seu quemcumque alium ab apostolicâ sede vel Legatis ejus aut {73}delegatis ipsius sedis sub quocumque tenore directis; et processibus habitis in idem (de quibus forsitan oporteat in præsentibus fieri mentionem) etiamsi fortè auctoritate sedis apostolice fuerint confirmati, et etiam dirigendis. Nulli ergò hominum liceat hanc paginam nostræ concessionis infringere, vel ei ausu temerario contra ire. Si quis autem hoc attemptare præsumpserit, indignationem omnipotentis Dei et beatorum Petri et Pauli apostolorum ejus se noverit incursurum. Datum Laterani xi kalendas decembris, Pontificatus nostri anno undecimo.

(Le titre est: Facultas absolvendi monachos Sancti Rigaudi.) Tirée des archives de la Préfecture, à Mâcon. Le plomb est attaché à un cordon de soie jaune et rouge. Il porte d’un côté: Innocentius P P. IIII; de l’autre, l’effigie de St.-Pierre, avec cette inscription au-dessus: S. PE., et en face l’effigie de St.-Paul, et cette inscription au-dessus: S. PA. Entre deux, une croix, dont le sommet ressemble assez à la garde d’une épée.

11.

CIRCITER 1180.

(Tirée des archives de la Préfecture de Mâcon.)

CARTA DONATIONIS VELNEI.

Notum sit omnibus hominibus tàm presentibus quàm futuris, quòd tempore Ludovici regis Gallie, cùm jàm iturus esset Jehrusalem cum exercitu magno xvii kalendas mensis aprilis, dominus Artaldus Castri Lupensis, et uxor sua, scilicet domina Richodis, soror domini Hugonis Montis Regalis, Roberto monacho cognato suo territorium totum Velnei dederunt; ut ille Robertus filius avie, non proprietati sue sed capiti suo, videlicet ecclesie Sancte Trinitatis et Sancte Marie semper virginis et Sancti Rigaldi predictum locum edificet et teneat eo pacto quo priores heremite tenuerant, et sicut necesse fuerit domui eumdem usum in finibus habeat quem alii habuerunt; sicut habuerat Regnaudus et Andreas quem adhuc invenit possidentem locum; qui crucem fecerat et jàm precepto episcopi deposuerat. Ipse laudavit et dominus Obictus et uxor ejus Elizabeth et frater suus Artaldus, et Milo et Guido et Willermus, isti fratres; et Ugo et Ansiricus nepotes eorum laudaverunt. Et ego ipse Theodoricus qui docebam Willermum et Ugonem, avunculum et nepotem, testis hujus rei sum; {74}et etiàm ipsi duo testes sunt: Et Robertus filius Constancii prepositi, et ipse prepositus qui iturus erat Jherusalem, et Robertus sacerdos qui tunc constabat ibi Castri Lupi. Et dominus Milo Frollei, et dominus Theobaldus miles et dominus Willermus et Jocelinus familiaris ejusdem monachi.

Au dos est écrit: «Donacio facta abbatie Sancti Rigaudi de toto territorio Velnei, per dominum Artaudum Castri Lupensis.»

12.

1445.

(Tirée des archives de la Préfecture de Mâcon.)

FORMA JURAMENTI.

Ego Thomas, abbas monasterii Sancti Rigaudi, ordinis sancti Benedicti, ab hâc horâ in antea fidelis et obediens ero beato Petro, sanctæque Apostolicæ romanæ ecclesiæ et Domino nostro Domino Eugenio papæ IV, suisque successoribus canonicè intrantibus. Non ero in consilio, aut consensu vel facto, ut vitam perdant aut membrum, seu capiantur, aut in eos violenter manus quomodolibet ingerantur, seu injuriæ aliquæ inferantur quovis quæsito colore. Consilium verò quod mihi credituri sunt per se aut per nuntios seu litteras, ad eorum damnum nescienti nemini pandam. Papatum romanum et regalia sancti Petri adjutor eis ero ad retinendum et defendendum contrà omnem hominem, salvo meo ordine. Legatum sedis apostolicæ in eundo et redeundo honorificè trattabo et in suis necessitatibus adjuvabo. Jura, honores, privilegia et auctoritatem romanæ ecclesiæ, Domini nostri Papæ et successorum prædictorum conservare, defendere, augere et promovere curabo; nec ero in consilio vel facto, seu tractatu aliquibus contrà ipsum Dominum nostrum vel eamdem romanam ecclesiam, aliqua sinistra vel præjudicialia personarum juris, honoris, statûs et potestatis eorum machinantur, et si talia à quibuscumque procurari novero vel tractari, impediam hæc pro posse et quantò citiùs potero commodè significabo eidem Domino nostro, vel alteri per quem possit ad ejus notitiam pervenire. Regulas sanctorum patrum, decreta, conditiones, sententias, dispositiones, reservationes, provisiones et mandata {75}apostolica totis viribus observabo, et faciam ab aliis observari. Hæreticos, scismaticos et rebelles prædicto Domino nostro ac eisdem successoribus pro posse persequar et impugnabo. Vocatus ad Synodum veniam, nisi præpeditus fuero canonica præpeditione. Apostolorum limina, romanâ curiâ existente citrà singulis annis, si verò ultrà montes singulis bienniis visitabo aut per me, aut per meum nuntium, nisi apostolicâ absolvar licentiâ. Possessiones verò ad monasterium meum pertinentes non vendam neque donabo, neque impignerabo, neque de novo infeudabo, vel aliquo modo alienabo, etiàm cum consensu conventûs monasterii, inconsulto romano Pontifice. Sic me Deus adjuvet et hæc sancta Dei Evangelia.

??

13.

1663.

??

ORDONNANCE DE M.gr DE LINGENDES, ÉVÊQUE DE MACON.

Joannes de Lingendes Dei et sanctæ sedis apostolicæ gratiâ episcopus Matiscon. Regi à sanctioribus consiliis, ejusque concionator ordinarius, notum facimus quòd visa per nos et diligenter inspectâ permissionis apostolicæ signaturâ datâ Romæ apud Sanctam Mariam Majorem, sexto calendas septembris, sanctissimi domini nostri Alexandri Papæ Septimi pontificatûs anno septimo, cum clausulâ et committatur ordinario in formâ dignum antiquâ, de Prioratu claustrali majori Sancti Rigaldi, ordinis sancti Benedicti nostræ diœcesis qui ibi officium claustrale existit, vacante per incapacitatem, inhabilitatem et tituli nullitatem aut aliàs certo modo, cujusdam Joannis Baptistæ de Murard pro monacho dicti ordinis seu alteriùs se gerentis, dictumque prioratum indebitè occupantis; in favorem Ennemundi Germani, monachi expressè professi et sacristæ monasterii Beatæ Mariæ de Jugo Dei, ordinis sancti Benedicti, diœcesis Lugdunensis. Postquàm nobis constitit hujusmodi signaturam esse veram, in Romanâ curiâ debitè expeditam, eumdem prioratum, ut præmittitur, vacantem, auctoritate {76}quâ fungimur præfato Ennemundo Germani tamquàm capaci et idoneo conferimus et donamus et de eodem unà cum suis juribus, fructibus, pertinentiis et emolumentis universis providemus instituimusque et investimus, cum decreto tamen in eâdem signaturâ contento, scilicet quòd cum possessionem hujusmodi assecutus fuerit, ex monasterio de Jugo Dei ad monasterium Sancti Rigaldi transferri, ibique in monachum et fratrem recipi debeat, dummodo inibi par vel exactior vigeat observantia regularis. Quapropter mandamus primo presbytero seu notario publico per eum requirendo, quatenùs ipsum vel Procuratorem ipsius nomine ejus et pro eo in possessionem realem, actualem et corporalem dicti prioratûs, juriumque, fructuum, pertinentiarum et emolumentorum universorum ejusdem ponant et inducant, seu ponat et inducat eorum alter, adhibitis solemnitatibus in talibus adhiberi solitis. In quorum fidem præsentibus per nos et secretarium nostrum subscriptis sigillum nostrum jussimus apponi. Datum Matiscone, die tertiâ mensis maii, anno Domini millesimo sexcentesimo sexagesimo secundo, præsentibus ibidem magistris Claudio Barry et Laurentio Savoye presbyteris in nostrâ insigni ecclesiâ habituatis, testibus ad præmissa vocatis, rogatis et in presentium litterarum archetypo signatis. Joannes episc. Matisconensis. De mandato prælati illustrissimi ac Dni. Dni. episcopi.

(Tirée des Archives de la Préfecture de Mâcon.)

